
ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության սահմանային ներկայացուցիչ նշանակելու և Հայաստանի Հանրապետության կառավարության 2017 թվականի հուլիսի 20-ի  N 856-Ա որոշումն ուժը կորցրած ճանաչելու մասին» Կառավարության որոշման նախագծի ընդունման անհրաժեշտությունը պայմանավորված է ՀՀ ազգային անվտանգության ծառայությունում կատարված կադրային փոփոխություններով: 
Մասնավորապես, Կառավարության 2017 թվականի հուլիսի 20-ի N 856-Ա որոշման 1-ին կետի համաձայն` Հայաստանի Հանրապետության պետական սահմանի հայ-վրացական հատվածի սահմանային ներկայացուցիչների գործունեության Լոռի-Տավուշ տեղամասի սահմանային ներկայացուցիչ է հանդիսանում ՀՀ ազգային անվտանգության ծառայության  սահմանապահ զորքերի 1-ին սահմանապահ ջոկատի պետ, փոխգնդապետ Արման Մաքսիմի Մարալչյանը, իսկ 2-րդ կետի համաձայն` Հայաստանի Հանրապետության պետական սահմանի հայ-վրացական հատվածի սահմանային ներկայացուցիչների գործունեության Աշոցք-Ամասիա տեղամասի սահմանային ներկայացուցիչ է հանդիսանում ՀՀ ազգային անվտանգության ծառայության սահմանապահ զորքերի առանձին սահմանապահ պարետատան պարետ, փոխգնդապետ Հուսիկ Վարազդատի Մարտիրոսյանը: 
Հանրապետության նախագահի 2020 թվականի հոկտեմբերի 26-ի ՆՀ-264-Ա հրամանագրով Արման Մաքսիմի Մարալչյանը նշանակվել է Հայաստանի Հանրապետության ազգային անվտանգության ծառայության սահմանապահ զորքերի հրամանատար, իսկ ՀՀ ազգային անվտանգության ծառայության տնօրենի համապատասխան հրամանով Հուսիկ Վարազդատի Մարտիրոսյանը նշանակվել է ՀՀ ազգային անվտանգության ծառայության սահմանապահ զորքերի դաստիարակչական բաժանմունքի պետ:
Առաջարկվող կարգավորման բնույթը   
Հաշվի առնելով, որ հայ-վրացական պետական սահմանի Լոռի-Տավուշ և Աշոցք-Ամասիա տեղամասերի պահպանությունն իրականցվում է ՀՀ ազգային անվտանգության ծառայության  սահմանապահ զորքերի 1-ին սահմանապահ ջոկատի կողմից, ուստի նախագծով առաջարկվում է ՀՀ պետական սահմանի հայ-վրացական հատվածի սահմանային ներկայացուցիչների գործունեության Լոռի-Տավուշ և Աշոցք-Ամասիա տեղամասերի սահմանային ներկայացուցիչ նշանակել ՀՀ ազգային անվտանգության ծառայության սահմանապահ զորքերի 1-ին սահմանապահ ջոկատի պետ, գնդապետ Էդգար Սերգեյի Հունանյանին: 
Որոշման ընդունումից հետո պետական եկամուտներում և ծախսերում փոփոխություններ չեն առաջանա:
Ակնկալվող արդյունքը
Նախագծի ընդունմամբ ՀՀ պետական սահմանի հայ-վրացական հատվածի սահմանային ներկայացուցիչների գործունեության Լոռի-Տավուշ և Աշոցք-Ամասիա տեղամասերի սահմանային ներկայացուցչի պաշտոնում կնշանակվի ՀՀ ազգային անվտանգության ծառայության սահմանապահ զորքերի 1-ին սահմանապահ ջոկատի պետ, գնդապետ Էդգար Սերգեյի Հունանյանը:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը չի բխում ռազմավարական փաստաթղթերից:


Ազգային անվտանգության ծառայություն


